
	చ॥	
సురపురిరమ్యహర్మ్యమణిశుభ్రతలాగ్రవిలాసహాసియై

యురుకనకాగ్రశృంగమున నొందినతారకపఙ్క్తి శీతభూ

ధరపతి చూడఁ జూడ విదితం బగునిర్మలినాంగభాతితో

నురగఫణాగ్రరత్నరుచిరోగ్రకపర్ధధరేశ్వరాకృతిన్.

	గీ॥	
శీతగిరిమీఁద మదకరుల్ సీత్కరించు । నెలుఁగు నవఘనారవ మని యెసఁగియాడు

నమ్మిపదుపులు గడునొప్పు నగవిభునకు । బలసి పట్టినపింఛాతపత్రిభాతి.

	గీ॥	
శిశిరభూమిధరోద్దామశిఖరమణుల । గదిసి తారాగణంబులు గలసియున్న

మణిగణాన్వేషణులు కీడుమణులు సావి । పాయఁ ద్రోతు రం దవి గనుపట్టకున్న.

	గీ॥	
సన్నుతంబుగ నాహిమవన్నగంబు । గాంచనాద్రీంద్రు మెచ్చదు గంపురేని

కనకరుచి యేల యని చంపకప్రసూన । పరిమళాకీర్ణసౌవర్ణభాతి మిగిలి.

	గీ॥	
విలసితోత్తుంగశశికాంతశిలలఁ గదిసి । యరుగుశశి గని శిలలెల్లఁ గరఁగి పెరిగి

తెరలి పఱతెంచువఱోడిఁ దేలిపాఱు । నుడుగణేశుండు వెండిపేరోడవోలె.

	గీ॥	
సలలితం బగుశశికాంతశిలలరుచులు । నింద్రనీలోపలద్యుతు లెనసి వెడల

పక్షులెల్ల సితాసితపక్షయుగళ । సహితమై చూడ నొప్పు మాసములవోలె.

	ఆ॥	
నెగసి సుడిసి తావి మిగులుచుఁ దరులతా । కలితపుష్పరజము గాలిఁ దూలి

పొలుచునగవిభునకుఁ బొంపట్టుచేల నా । కసము మేలుకట్టు గట్టినట్లు.

	గీ॥	
పాయక గిరితటమునన మేయుచుండు । నున్నతద్విరదేంద్రంబు లొప్పుఁ జూడ

బర్వతాధీశుఁ డగుట నప్పర్వతంబు । బలసి కులగిరుల్ కొలు వున్నభంగివోలె.

	సీ॥	
సమీపగతిఁ గ్రాలుజంగమలతలతో నడపాడునురగకన్యకలచెలువు

వెలుఁగొందుమణిపుత్రికలగెడ విహరించువరనిధానాధిదేవతలచెన్ను

సానుసంగతమేఘసౌదామనులఁ గూడి పొలపాడుఖచరాంగనలబెడంగు

మందారచందననందనసంగతి నెలసిన వెలమురితలనయంబు

మనసులురులు కొల్ప మండనాంగానోక । హములఁ బొంది చూచునమరసిద్ధ

చారణాదివరకుమారాంగభూషణద్యుతుల । హిమనగేంద్ర మతిశయిల్లు.

	చ॥	
అరుదుగఁ జంద్రకాంతినిలయంబులలో విహరింతు రర్థిఁ దా

రరయఁగ నెల్లవారికి బయల్పడితోఁపఁగ నంద కొంద ఱ

"https://te.wikisource.org/w/index.php?title=పుట:కుమారసంభవము.pdf/44&oldid=333261" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 17 డిసెంబరు 2020న 20:42కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

